
கையைக் காட்டி அவலட்சணமா? 

கையைச் செட்டியார் குறைத்தால் காலைக் கைக்கோளன் குறைப்பான். 


	(குறைத்தான். )


கையைப் பார்த்து முகத்தைப் பார். 

கையைப் பார். முகத்தைப் பார் என்று இருந்தால் காரியம் ஆகுமா?


	(நடக்குமா?)


கையைப் பிடித்தால் காலபலன். 

கையைப் பிடித்து இழுத்து வராதவள் கண்ணைக் காட்டி அழைத்தால் வருவாளா? 

கையைப் பிடித்துக் கண்ணைப் பார்த்து மயிரைப் பிடித்துக் காசு வாங்குவதா? 

கையைப் பிடித்துக் கள்ளை வார்த்து மயிரைப் பிடித்துக் காசு வாங்குகிறது. 

கையைப் பிடித்துத் தூக்கிவிடு; பிணக் காடாயக் குவிக்கிறேன் என்றானாம். 

கையை மூடிக் கொண்டிருந்தால் கமுக்கம்; விரலைத் திறந்தால் வெட்டவெளி. 

	(விரலைத் திறந்து விட்டால் ஒன்றும் இல்லை.)




கையை விட்டுத் தப்பினால் காடை காட்டிலே. 

கைவரிசை இருந்தாலும் மெய்வரிசை வேண்டும். 

கை விதைப்பை விடக் கலந்த நடவை நல்லது. 

கைவிரல் கண்ணிலே பட்டால் கையை என்ன பண்ணலாம்? 

கை வைத்தால் கை இற்றுப் போம். 

